ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
«ՍԱՀՄԱՆԱՄԵՐՁ ԳՅՈՒՂԱԿԱՆ ՀԱՄԱՅՆՔՆԵՐՈՒՄ ԻՐԱԿԱՆԱՑՎՈՂ ԳՈՐԾՈՒՆԵՈՒԹՅՈՒՆԸ ՀԱՐԿԵՐԻՑ ԱԶԱՏԵԼՈՒ ՄԱՍԻՆ» ՀՀ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Սահմանամերձ գյուղական համայնքներում իրականացվող գործունեությունը հարկերից ազատելու մասին» Հայաստանի Հանրապետության 2014 թվականի նոյեմբերի 20-ի ՀՕ-156-Ն օրենքի (այսուհետ` Օրենք) վերնագրից և ամբողջ տեքստից հանել «գյուղական» բառը:

Հոդված 2. Օրենքի 3-րդ հոդվածում՝

1) 1-ին մասի 2-րդ կետի «բ.» ենթակետում «ավելացված արժեքի հարկից» բառերից հետո լրացնել «, եթե Ցանկում ներառված սահմանամերձ գյուղական համայնքներում գործու​նեու​թյուն իրականացնող կազմակերպություններն ու անհատ ձեռնարկատերերը սույն հոդ​վածի 2-րդ մասով սահմանված կարգով իրենց գրանցման վայրի հարկային մարմին չեն ներ​կա​յացրել սույն ենթակետով նախատեսված արտոնությունից հրաժարվելու վերաբերյալ հայ​տա​րարություն» բառերը,

2) լրացնել նոր մաս՝ հետևյալ բովանդակությամբ.

«Ցանկում ներառված սահմանամերձ գյուղական համայնքներում գործու​նեություն իրա​կա​​նացնող՝ օրենքով սահմանված կարգով ավելացված արժեքի հարկ վճարող համարվող կազ​մա​​կերպություններն ու անհատ ձեռնարկատերերը կարող են հրաժարվել սույն հոդվածի 1-ին մասի 2-րդ կետի «բ.» ենթակետով նախատեսված արտոնությունից իրենց գրանցման վայրի հար​​կային մարմին վերադաս հարկային մարմնի ղեկավարի կողմից հաստատված ձևով արտո​​նու​թյունից հրաժարվելու վերաբերյալ հայտարարություն ներկայացնելու դեպ​​քում՝ հայտա​​րա​րու​թյունը ներկայացնելու օրվան հաջորդող օրվանից:

Արտոնությունից հրաժարվելու վերաբերյալ հայտարարություն ներկայացնելու դեպքում ավե​​լացված արժեքի հարկ վճարող համարվող կազմակերպություններն ու անհատ ձեռ​նար​կա​տե​րերն արտո​նությունից հրաժարվելու օրն ընդգրկող հաշվետու ժամանակաշրջանում կարող են հաշ​վանցել Ցանկում ներառված սահմանամերձ գյուղական համայնքներում իրականացվող գոր​​​ծու​նեության հետ անմիջականորեն կապված՝ մինչև արտոնությունից հրաժարվելու պահն առկա միայն վաճառքի նպատակով ձեռք բերված ապրանքների ապրանքային մնացորդի մասով մատակարարների կողմից տրամադրված հարկային հաշիվներում ներմուծման դեպ​քում մաքսային հայտարարագրերում, իսկ ԵՏՄ անդամ պետություններից Հայաստանի Հան​րա​​​պե​տության տարածք ներմուծված ապրանքների գծով՝ ներմուծման հարկային հայտա​րա​րագրե​րում առանձնացված և նախկինում չհաշվանցված ավելացված արժեքի հարկի գումար​ները:

Սույն հոդվածի 1-ին մասի 2-րդ կետի «բ.» ենթակետով նախատեսված արտոնությունից հրաժարվելու վերաբերյալ հայտարարություն ներկայացրած կազմակերպություններն ու անհատ ձեռնարկատերերը հետագա հաշվետու ժամանակաշրջաններում չեն կարող օգտվել նշյալ արտոնությունից:»:

Հոդված 3.
Սույն օրենքն ուժի մեջ է մտնում պաշտոնական հրապարակմանը հաջորդող օրվանից: 
ՀԻՄՆԱՎՈՐՈՒՄ

«ՍԱՀՄԱՆԱՄԵՐՁ ԳՅՈՒՂԱԿԱՆ ՀԱՄԱՅՆՔՆԵՐՈՒՄ ԻՐԱԿԱՆԱՑՎՈՂ ԳՈՐԾՈՒՆԵՈՒԹՅՈՒՆԸ ՀԱՐԿԵՐԻՑ ԱԶԱՏԵԼՈՒ ՄԱՍԻՆ» ՀՀ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ԸՆԴՈՒՆՄԱՆ ՄԱՍԻՆ

1. Անհրաժեշտությունը
Սույն նախագծի ընդունումը պայմանավորված է սահմանամերձ համայնքներում տնտեսվարող սուբյեկտների համար բարենպաստ պայմաններ ստեղծելու անհրաժեշտությամբ:

2. Ընթացիկ իրավիճակը և խնդիրները

Ներկայումս սահմանամերձ համայնքներում արտադրական գործունեության իրականացման դեպքում առաջանալու են լոգիստիկայի հետ կապված խնդիրներ: Քանի որ սահմանամերձ գյուղական համայնքներում ենթակառուցվածքները պատշաճ մակարդակի վրա չեն գտնվում և չեն համապատասխանում միջազգային ստանդարտներին, ինչը բարդացնում է լոգիստիկան, մասնավորապես հումքի մատակարարման, արտադրանքի իրացման և արտահանման նպատակով բեռնափոխադրումները: Սույն օրենքի տրամաբանությունից ելնելով օրենքով սահմանված արտոնություններից կարող են օգտվել միայն սահմանամերձ գյուղական համայնքները, սակայն սահմանամերձ գյուղական համայնքներում արտադրական գործունեության որոշակի մասի իրականացման  անհնարինության պարագայում այդ գործունեությունն իրականացվում է սահմանամերձ քաղաքային համայնքներում: Տվյալ պարագայում սահմանամերձ քաղաքային և գյուղական համայնքում իրականացվող գործունեությունը դառնում է մեկ ընդհանուր արտադրական գործընթաց, ուստի տարանջատել թե արտադրական գործընթացի որ մասն է իրականացվում գյուղական համայնքում և այդ հատվածի համար սահմանել արտոնություններ նպատակահարմար չենք համարում:

Միաժամանակ «Սահմանամերձ գյուղական համայնքներում իրականացվող գործունեությունը հարկերից ազատելու մասին» ՀՀ օրենքով հստակ տարանջատված չեն առևտրային և արտադրական գործունեությանն ԱԱՀ-ի մասով տրամադրվող արտոնությունները:
3. Տվյալ բնագավառում իրականացվող քաղաքականությունը

Սահմանամերձ համայնքներում տնտեսական գործունեության ակտիվացում և խթանում:
4. Կարգավորման նպատակը և բնույթը

Սույն նախագծի նպատակն է տարանջատել սահմանամերձ համայնքներում արտադրական և առևտրային գործունեություն ծավալող ընկերություններին տրամադրվող արտոնությունները, մասնավորապես` արտադրական գործունեություն իրականացնող ընկերություններին արտադրության կազմակերպման և արտադրամասերի կառուցման համար ձեռք բերված (ներմուծված) ապրանքների համար ԱԱՀ-ի մասով արտոնություններ տրամադրել:

Վերոնշյալ արտոնության սահմանումն առավել նպաստավոր պայմաններ կստեղծի տնտեսվարող սուբյեկտների համար սահմանամերձ համայնքներում գործունեություն ծավալելու համար: 

5. Նախագծի մշակման գործընթացում ներգրավված ինստիտուտները և անձիք

ՀՀ էկոնոմիկայի նախարարություն

6. Ակնկալվող արդյունքը

Սահմանամերձ համայնքներում տնտեսական գործունեության ակտիվացում, տարածքային զարգացում, զբաղվածության ապահովվում:
7. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                    

ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ՍԱՀՄԱՆԱՄԵՐՁ ԳՅՈՒՂԱԿԱՆ ՀԱՄԱՅՆՔՆԵՐՈՒՄ ԻՐԱԿԱՆԱՑՎՈՂ ԳՈՐԾՈՒՆԵՈՒԹՅՈՒՆԸ ՀԱՐԿԵՐԻՑ ԱԶԱՏԵԼՈՒ ՄԱՍԻՆ» ՀՀ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

«Սահմանամերձ գյուղական համայնքներում իրականացվող գործունեությունը հարկերից ազատելու մասին» ՀՀ օրենքի ընդունման դեպքում փոփոխության անհրաժեշտությունը բացակայում է:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է
3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ՍԱՀՄԱՆԱՄԵՐՁ ԳՅՈՒՂԱԿԱՆ ՀԱՄԱՅՆՔՆԵՐՈՒՄ ԻՐԱԿԱՆԱՑՎՈՂ ԳՈՐԾՈՒՆԵՈՒԹՅՈՒՆԸ ՀԱՐԿԵՐԻՑ ԱԶԱՏԵԼՈՒ ՄԱՍԻՆ» ՀՀ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Սահմանամերձ գյուղական համայնքներում իրականացվող գործունեությունը հարկերից ազատելու մասին» ՀՀ օրենքի ընդունման կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ                                                  ԿԱՐԵՆ ՃՇՄԱՐԻՏՅԱՆ
ԱՄՓՈՓԱԹԵՐԹ

«ՍԱՀՄԱՆԱՄԵՐՁ ԳՅՈՒՂԱԿԱՆ ՀԱՄԱՅՆՔՆԵՐՈՒՄ ԻՐԱԿԱՆԱՑՎՈՂ ԳՈՐԾՈՒՆԵՈՒԹՅՈՒՆԸ ՀԱՐԿԵՐԻՑ ԱԶԱՏԵԼՈՒ ՄԱՍԻՆ» ՀՀ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը,
գրության ամսաթիվը,

գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	ՀՀ բնապահպանության նախարարություն
1/05.3/11904-15

2015-09-01
	Ի  պատասխան Ձեր 21.08.2015թ. N 01/11.4/6562-15  գրության  ներկայացնում  եմ  «Սահմանամերձ գյուղական համայնքներում իրականացվող գործունեությունը հարկերից ազատելու մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագծի  բնապահպանության բնագավառում կարգավորման ազդեցության գնահատման մասին եզրակացությունը:

 «Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունն ազատվում է հարկերից» ՀՀ կառավարության որոշման մեջ փոփոխութուններ և լրացումներ կատարելու մասին» ՀՀ կառավարության որոշման նախագծի բնապահպանության բնագավառում կարգավորման ազդեցության գնահատման մասին եզրակացությունը չի տրամադրվում` հիմք ընդունելով Հայաստանի Հանրապետության կառավարության  2009 թվականի օգոստոսի 13-ի N 921-Ն որոշմամբ հաստատված կարգի 3-րդ կետի պահանջները:

Միաժամանակ հայտնում եմ, որ ՀՀ բնապահպանության նախարարությունը վերոնշյալ նախագծերի վերաբերյալ առարկություններ և առաջարկություններ չունի: 
	
	

	ՀՀ աշխատանքի և սոցիալական հարցերի նախարարություն
ԱԱ/ՀՄ-2-2/7545-15

2015-08-26


	Ձեզ եմ տրամադրում «Սահմանամերձ գյուղական համայնքներում իրականացվող գործունեությունը հարկերից ազատելու մասին» Հայաստանի Հանրապետության  օրենքում փոփոխություններ և լրացում կատարելու մասին» ՀՀ օրենքի  և «Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունն ազատվում է հարկերից» Հայաստանի Հանրապետության կառավարության որոշման մեջ փոփոխութուններ և լրացումներ կատարելու մասին» ՀՀ կառավարության որոշման նախագծերի (այսուհետ` նախագծեր) սոցիալական պաշտպանության ոլորտում կարգավորման ազդեցության գնահատման  եզրակացությունը: 

Միաժամանակ հայտնում եմ, որ նախագծերի վերաբերյալ առարկություններ և առաջարկություններ չունենք:
	
	

	ՀՀ առողջապահության նախարարություն
ԱՄ/11/10007-15

2015-08-28
	    Ի պատասխան Ձեր 2015 թվականի օգոստոսի 21-ի թիվ 01/11.4/6562-15 գրության՝ կից ներկայացվում է «Սահմանամերձ գյուղական համայքներում իրականացվող գործունեությունը հարկերից ազատելու մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագծի վերաբերյալ առողջապահության բնագավառում կարգավորման ազդեցության գնահատման եզրակացությունը:

Միևնույն ժամանակ «Սահմանամերձ գյուղական համայքներում իրականացվող գործունեությունը հարկերից ազատելու մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ հայտնում եմ, որ անհրաժեշտ է նախագծի վերնագում «փոփոխություններ և լրացում» բառերը փոխարինել «փոփոխություն» բառով, քանի որ նախագծով նախատեսվում է մեկ փոփոխություն, իսկ «Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունն ազատվում է հարկերից» ՀՀ կառավարության որոշման մեջ փոփոխութուններ և լրացումներ կատարելու մասին» ՀՀ կառավարության որոշման նախագծի վերնագրում «փոփոխություններ և լրացումներ» բառերը անհրաժեշտ է փոխարինել «փոփոխություն և լրացում» բառերով: 
	Ընդունվել է:
	

	ՀՀ արդարադատության նախարարություն
01/14/10893-15

2015-09-08
	Ի պատասխան Ձեր 2015 թվականի օգոստոսի 21-ի 01/11.4/6562-15 գրության կից ներկայացվում է «Սահմանամերձ գյուղական համայնքներում իրականացվող գործունեությունը հարկերից ազատելու մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը և «Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունն ազատվում է հարկերից» Հայաստանի Հանրապետության կառավարության որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	
	

	ՀՀ ֆինանսների նախարարություն

01.1/2-4/24455-15

2015-09-04
	ՀՀ ֆինանսների նախարարությունը քննարկել է ս.թ. օգոստոսի 21-ի Ձեր թիվ 01/11.4/6562-15 գրությամբ ներկա​յացված՝ «Սահմանամերձ գյուղական համայնքներում իրա​կա​​նաց​վող գործունեությունը հարկերից ազատելու մասին» Հայաստանի Հանրապետության օրեն​​քում փոփոխություններ և լրացում կատարելու մասին» ՀՀ օրենքի նախագիծը և «Մար​տա​կան գործողությունների հետևանքով չօգտագործվող հողատարածքներ ունեցող այն սահ​​մանամերձ գյուղական համայնքների ցանկը հաստատելու մասին, որտեղ իրա​կա​նաց​վող գործունեությունն ազատվում է հարկերից» Հայաստանի Հանրապետության կառա​վա​րու​​թյան որոշման մեջ փոփոխություններ և լրացումներ կատարելու մասին» ՀՀ կառա​վա​րու​թյան որոշման նախագիծը, ինչի կապակցու​թյամբ հայտնում ենք հետևյալը:

1. Հաշվի առնելով այն հանգամանքը, որ նախագծերով առաջարկվում է սահմանել, որ «Սահմանամերձ գյուղական համայնքներում իրա​կա​​նաց​վող գործունեությունը հարկերից ազատելու մասին» Հայաստանի Հանրապետության օրեն​​քով նախատեսված հարկային արտոնություններից կարող են օգտվել նաև սահմանամերձ քաղաքային համայնքներում գործունեություն իրականացնող տնտեսավարող սուբյեկտները՝ գտնում ենք, որ նախագծերի ընդունումը կարող է նախադեպ հանդիսանալ վերոնշյալ օրենքով նախատեսված հարկային արտոնությունների ընդգրկման շրջանակներն ընդլայնելու համար, ինչը բացասաբար է անդրա​​դառնալու ինչպես պետական բյուջեի եկամուտների հավաքագրելիության, այնպես էլ հարկ վճարողների հարկային կարգապահության ընդհանուր մակարդակի վրա:

2. «Մարտական գործողությունների հետևանքով չօգտագործվող հողատարածքներ ունե​ցող այն սահմանամերձ գյուղական համայնքների ցանկը հաստատելու մասին, որտեղ իրա​​​կա​​նաց​վող գործունեությունն ազատվում է հարկերից» Հայաստանի Հանրապետության կառա​​​վա​րության որոշման մեջ փոփոխություններ և լրացումներ կատարելու մասին» ՀՀ կառա​​​վա​րու​թյան որոշման նախագծով առաջարկվում է ՀՀ կառավարության 2015 թվա​կանի հունվարի 15-ի թիվ 30-Ն որոշմամբ հաստատված հավելվածի «ՀՀ Տավուշի մասրզ» բաժ​նում ավելացնել Բերդ համայնքը: 

Վերոգրյալի կապակցությամբ հայտնում ենք, որ Բերդ համայնքը ընդգրկված չէ ՀՀ կառա​վարության 2002 թվականի փետրվարի 21-ի թիվ 163 որոշմամբ սահմանված մարտա​կան գործողությունների հետևանքով չօգտագործվող հողատարածքներ ունեցող սահմա​նա​մերձ բնակավայրերի ցանկում:

Միաժամանակ, հայտնում ենք, որ անհրաժեշտ է վերոնշյալ նախագծերը համա​պատաս​խանեցնել «Իրավական ակտերի մասին» ՀՀ օրենքով նախատեսված՝ իրավական տեխնի​կայի կանոններին:
	Ընդունվել է մասամբ:
	

	ՀՀ տարածքային կառավարման և արտակարգ իրավիճակների նախարարություն

2015-08-27
	«Սահմանամերձ գյուղական համայնքներում իրականացվող գործունեությունը հարկերից ազատելու մասին» ՀՀ օրենքում փոփոխություններ և լրացում կատարելու մասին» Հայաստանի Հանրապետության օրենքի նախագծի և «Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունն ազատվում է հարկերից» ՀՀ կառավարության որոշման մեջ փոփոխութուններ և լրացումներ կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ վերաբերյալ ՀՀ տարածքային կառավարման և արտակարգ իրավիճակների նախարարությունն առաջարկություններ և դիտողություններ չունի:

Միաժամանակ առաջարկում ենք Նախագծով առաջարկվող ցանկում ավելացնել նաև ՀՀ Տավուշի մարզի Նոյեմբերյան քաղաքային համայնքը և հայտնում, որ ՀՀ տարածքային կառավարման և արտակարգ իրավիճակների նախարարությունը՝ համաձայն «Իրավական ակտերի մասին» ՀՀ օրենքի 27.1-ի 2-րդ կետի, չի հանդիսանում ազդեցություն գնահատող նախարարություն, ուստի չի կարող տալ կարգավորման ազդեցության գնահատական: 

